КОМИ РЕСПУБЛИКАСА ТУЙ АГЕНТСТВО ЙЫЛЫСЬ ПОЛОЖЕНИЕ

I. Панас
1.  Коми Республикаса туй агентство (водзӧ - Агентство) лоӧ Коми Республикаса олӧмӧ пӧртысь власьт органӧн, коді збыльмӧдӧ Коми Республикаын автомашина транспорт юкӧнын, Коми Республикаса дінму либӧ муниципалитетъяс костын тӧдчанлуна автомашина туйясӧн вӧдитчан (водзӧ — автомашина туйяс), Коми Республикаын туйвывса удж збыльмӧдан юкӧнын канму политика, коді сетӧ автомашина туйясӧн вӧдитчан юкӧнын канму услугаяс, а сідзжӧ лоӧ автомашина туйяс видзӧм могысь дінмуса канму дӧзьӧр збыльмӧдӧм вылӧ Коми Республикаса олӧмӧ пӧртысь уполномочитӧм власьт органӧн.

2. Аслас уджын Агентство мыджсьӧ Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн нормативнӧй  инöда актъяс, Коми Республикаса Веськöдлан котырлöн нормативнӧй инöда актъяс, а сідзжö тайö Положение вылö.

3.  Агентство  вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд, Коми Республикаын олӧмӧ пӧртысь федеральнӧй органъяслӧн мутас органъяскӧд, Россия Федерацияса субъектъяслӧн олӧмӧ пӧртысь власьт органъяскӧд,  Коми Республикаса  канму органъяскöд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöдын.

4. Агентство  видзöм вылӧ йитчöм рöскодсӧ могмӧдӧны сьӧмӧн Коми Республикаса республиканскöй сьöмкудлӧн сьӧм тшӧт весьтӧ.

5. Агентство  лоö юридическöй кывкутысьöн, сылöн эм Коми Республикаса  канму канпаса  да коми  да роч кывйӧн гижӧм ас нимпаса печать, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.

6.  Агентство збыльмӧдӧ Коми Республикаса Веськӧдлан котырӧн индӧм Коми Республикаса торъя канму учреждениеяс серти учредительлысь могъяс да уджмогъяс.

7. Агентстволӧн меститчанін (юридическӧй инпас): Сыктывкар,  Морозов ул., 115а к.
II. Шӧр могъяс
8. Агентстволӧн шӧр могъяс:

8.1. Видзны да сӧвмӧдны автомашина туйяс, бурмӧдны найӧс техника боксянь.

8.2. Сетны олысьяслы автомашина транспортӧн могмӧдӧм вылӧ инӧдъяс (муниципалитетъяскостса туйясын).

8.3. Лӧсьӧдны  автомашина туйяс серти туйвывса удж збыльмӧдігӧн туйяс вылын лючки ветлӧм вылӧ условиеяс.
                                                                Коми  Республикаса  Веськӧдлан котырлӧн 

2005 во урасьӧм тӧлысь 7 лунся 16 №-а 

шуӧмысь юкӧн
